Yennele yon senre yofo

ABIDIYASI

Wi SEwe we

Sewe wi nawa senre

Ki sewe jeele na li yen na para kiti ga wi yaa kon Edomu cenle woolo
pe na wo senre na. Edomu cenle woolo paa pye ma cen wa Zhuda tara
ti yonloparawa kalige kee yeri. Paa pye Yennele li woolo pe juguye.
Zheruzalemu ca ki tongosanga wi ni, Edomu cenle woolo paa pan ma ca
ki san maga yaara ti koli. Pe yere la leele mbele paa pan ma to Zhuda tara
ti na pe saga. Abidiyasi wila keli ma Yenngele li yon senre yo, maga naga
f5 jologo yaa to Edomu tara ti na. Kona, Yawe Yenpele li yaa ka ki tara ti
kan li woolo pe yeri.

Sewe wi yen ma koonlo yege nga na

Yengele li yaa Edomu tara ti tongd 1-9
Edomu cenle woolo paa pye ma pe 5 jege 10-15
Izirayeli woolo pe yaa ka cew ta 16-21

1 lYenpele laa yariyanga nga
naga Abidiyasi wi na, koyi nga:

We Fo*, Yawe Yennele laa senre
nda yo ma wa Edomu cenle woolo
pe na tori yeen.

Yennele laa yo li yaa jologo wa
Edomu cenle woolo pe na
Yawe Yennele lili pitungo
wi torogo wa cengele
sanngala ke yeri.
We senre ta logo wi yeri, wila
yuun ma yiri wa li yeri.
Wi yo fo: «Ye yiri, we kari Edomu
cenle woolo pe korago,
we sa malaga gbon pe ni.»
2Yawe Yennele ligi yo pe wogo
na, ma yo fo:

«Ye wele, mi yaa ye fannga ki
kologo mbe we cengele
sanpgala ke na.

Ye yaa ka pye mbe tifaga fo
jenge.

3 Yee gbogowo mba wa ye kotogo
na pi ye pungo,

yoro mbele ye yen ma cen wa
waliwere ti ni,

yoro mbele ye yen ma cen wa
yanwira ti na;

ki kala na, ye yen na yuun fo:

<Ambd wi mbe ya mbe we tirige
5 wa tara?

4 Ali na yaga yiri mbe kari lege
wa naayeri paa yan yen,

ali na yaga sa ye censaga ki tege
wa wonggolo ke sogowo,

mi yaa ye tirige mbe ye wa tara.

Mi na Yawe Yennele, muwi mi
yo ma.

5Na yoolo ka pan ye korogo
yembine,

nakoma na benganri pye fenne
ka pan, yaara nda fuun
kala ka pye pe na, to ma
pe yaa le wi le?

Na erezen* pire cofenne ka ye wa
ma erezen kere,

yingi pe yaa yaga ma kan, na
shashara jenri ma?

Pe yaa ma jogd pew.

6Ee, yoro Ezawu setirige piile
wele, pe ye kee yaara ti
koli.

Ye yarijende nda ti yen ma lara,
ti yiri funwa na.

7 Pe yaa ka ye purd f5 sa gbon
wa ye tara konlo li na.

Ye pinleyeenle pe yaa ka ye
fanla,

poro mbele ye wenne, pe yaa ka
fannga ta ye na.

Poro mbele paa pye na nii ye ni,
pe yaa pengele peri ye na
wa ye toord ti ndgo,

mbaa yuun 5 tijinliwe woro ye
ni.»

8 Yawe Yennele 1i yo fo:

«Ko pilige ko ni, mi yaa ka
kajenmbele pe ko mbe pe
wd wa Edomu tara,

mi yaa ka tijinliwe fenne pe ni
fuun pe tongo mbe pe wd
wa Ezawu yanwiga ki na.

9Tema ca fenne, ye malingboonlo
pe sunndo wi yaa ka kon
pe na,

kona pe yaa ka mbele fuun pe
yen wa Ezawu yanwiga ki
na pe tong> mbe pe ko.»

Edomu cenle woolo
pe purgosaga

10 Tipewe mba yeé pye Zhakobu
setirige piile

mbele ye sefenne pe na pi kala
na,

ye yaa fere sho;

ye yaa ko mbe wo wa pew.

11 Ma jen pilige nga ni cenle
la yege woolo la pan na
Zhakobu setirige piile pe
yarijende ti koli,

yaa pye wa.

Pilige nga ni nambanmbala
paa ye wa Zheruzalemu
ca, ma pete gbon mbe
Zheruzalemu ca yarijende
ti yeele pe yee na,

ki pilige ki ni, yaa pye wa.

Yoro naa ki woolo pe ni, yaa pye
ja.

12ve sila daga mbaa ye sefenne
pe wele kila taan ye ni

pe jologo pilige ki ni.

Ye sila daga mbaa yagori poro
mbele Zhuda tara woolo
pe na

pe tongopilige ki ni.

Ye sila daga mbaa yon gbogd
senre yuun pe na,

pe yewerege pilige ki ni.

13Ye sila daga mbe ye wa na
woolo pe ca ki ni

pe tongopilige ki ni.

Yoro fun, ye sila daga mbaa pe
jologo kala li wele kila
taan ye ni

pe jologo pilige ki ni.

Ye sila daga mbe kee taga pe
yarijende ti na

pe tongopilige ki ni.

14Ye sila daga mbe sa yere wa
kowalaya yi na,

mbaa mbele paa fee mbe sho pe
kuun.

Ye sila daga mbe mbele paa sho
ma koro go na pe le pe
juguye pe kee

pe jologo pilige ki nif.

15Yawe Yennele li kiti konpilige
ki yongo,

li yaa yiri cengele ke ni fuun ke
korago.

IJga ma pye ko nuggba ko ki yaa
songord> mbe pye ma na.

Kapege nga ma pye ki yaa
songord> mbe to ma na.

Yawe Yengele li yaa jologdo wa
cengele ke na

16 Yawe Yennele 1i yo fo:

«Yoro Izirayeli* woolo wele,
yanla nagggbanwa wajenne
duven wi wo yege nga na
wa na, yanwiga kpoyi* ki
na,

pa cengele sanpgala ke ni fuun
ke yaa ka wo ma, pe yaa
ka wo konlb fu.

Pe yaa kaa wo mbe tin f5 pe yege
kila kanngi,

ABIDIYASI 1

ko pungo na, pe yaa ka ko mbe
WD wa pew.

17 gen 5 leele pele yaa ka koro
yinwege na wa Siyon*
yanwiga ki na.

Ki laga ki yaa songoro mbe pye
kpoyi.

Zhakobu setirige piile pe yaa ka
pe tara lara ti sho mberi
ta naa.

18 Zhakobu setirige piile pe yaa
ka pye paa kason yen,

Zhozefu setirige piile pe yaa ka
pye paa kason yinne yen.

€en f5> Ezawu setirige piile poro
yaa ka pye paa yan waga
yen,

pga pe yaa ka kason le ki ni
mbege sogo pew.

Lere py> wo se ka sho Ezawu
setirige piile pe ni.

Yawe Yengele lo 1i yo ma.»

Izirayeli woolo pe yaa ka ya
pe juguye pe ni

19Zhuda tara ti yonloparawa
kalige kee woolo pe yaa
ka sa cen wa Ezawu
yanwira tara ti ni.

Mbele pe yen wa yanwira
tigiwen tara ti ni, pe yaa
ka sa cen wa Filisiti tara
fenne pe tara.

Pe yaa ka cen wa Efirayimu
cenle woolo pe tara konaa
wa Samari* tara ti ni.

71.14: Eza 34.5-7; 63.1-6; Zhere 49.7-22; Eze 25.12-14; 35.1-15; Am> 1.11-12; Mala

1.2-5.

Benzhame cenle woolo poro yaa
ka Galaadi tara ti ta mbe
cen wa ti ni.

201zirayeli woolo mbele paa koli
ma kari pe ni kulowo,
poro mbele pe yen
malingboonls pgbeleye,

pe yaa ka Kana tara ti ta mbe
cen wa ti ni, f5 sa gbon
wa Sarepita ca ki na.

Zheruzalemu ca woolo mbele
paa koli ma kari pe ni
kulowo wa Sefaradi ca,

poro yaa ka cen wa Negevu*
tara cara ti ni.

21 Leele shofenne pe yaa ka lugu
wa Siyon yanwiga ki na,

mbe cen tegere ti na Ezawu
setirige piile pe go na.

Pa kona, Yawe Yengele lo li yaa
pye wunluwd we.

